
LIZEAGA kalean espaloia za-
baltzeko obrak egiten ari dira
joan deneko bi asteetan. Espa-
loi berriak 1,90 metroko zaba-
lera izango du, lehengoak bai-
no 90 bat zentrimetro gehiago,
eta abuztu ingururako bukatua
egongo da, Udaletik Kronikari
jakin arazi diotenez. Aparka-
tzeko plaza kopurua orain
arteko bera izango da Lizeaga
kalean, eta kotxeak pasatzeko
tokia ere 3 metro ingurukoa
geldituko da, orain artekoaren
tankeratsukoa.

Lizeaga kaleko espaloia
oso estua zen puntu batzuetan.
Gehienean metro bateko zaba-
lera zeukan baina, bazituen 80
zentimetro zabaleko tokiak
ere. Orain, 1,90 metroko zaba-
lera izango du goitik hasi eta
beheraino. Aparkalekuak
oraingo zentzu berean gel-
dituko dira, bidearen bi aldee-
tara eta linean. 

Obra Construcciones Cey-
ma enpresa ari da egiten eta
presupuestoa 43.730 eurokoa
da (lehenagoko 7.276.000 pe-

zeta inguru).

Orkolagako parkina
Orkolagako parkina eta Aran-
tzazu plazan ere obrak egin
dituzte. Bietan asfaltoa bota
dute eta kotxeak aparkatzeko
lekua markatu dute. Orkola-
gako parkinean astelehenean
bota zuten asfaltoa eta astear-
tean pintatu zuten lurra. Gutxi
gorabeherako kalkuluen arabe-
ra, 50 bat kotxerentzat izango
da lekua. Lehen ere plaza ko-
puru beretsua zuen parkinak,
baina, orain txukunago marka-
tu dituzte aparkalekuak. Parki-
naren inguru guztian baterian
aparkatu beharko da, eta
erdian dauden bi farolen artean
linean aparkatzeko plaza pare
bat geldituko da. 

Arantzazu plaza
Arantzazu plazan (Lizeagatik
Portu auzorako bidean behera
goazela, bi aldeetara gelditzen
diren zabaluneak) asteartean
hasi zituzten obrak eta dator-
ren asterako bukatuta izango

dute seguruenera. Hemen ere
asfaltoa bota eta aparkalekuak
markatuko dituzte. Plaza ko-
purua ez da gehiegi aldatuko
eta 83 bat kotxe kabitzeko
modua izango da. Arantzazu
plazak bi zati ditu eta aldaketa
nagusiak Udaletxe aldera ger-
atzen den zatian izango dira.
Orain arte, plazaren erdialdean
paraleloan aparkatzen zen eta
orain, doble linean aparkatze-
ko modua egin nahi dute. 

Beste obra batzuk
Orkolagako parkina eta Aran-
tzazu plazarekin batean, La-
rregain baserrirako bidea eta
Iparragirre baserritik Lastao-
larako bidea ere konpondu di-
tuzte. Hori guztia Guipasa
S.A. enpresak egin du eta pre-
supuestoa 151.165 eurokoa
izan da (lehengo 25.152.000
pezeta ingurukoa).

Aurreko obra horiekin bate-
ra egiten ari diren lanen artean
daude, baita ere, Izeneder eta
Barkaiztegi baserrietarako bi-
deak txukuntzea.  T

Lizeaga kaleak ia 2 metro zabaleko espaloia
izango du datorren hilabetetik aurrera

Q Bideari ia metroa kendu badiote ere, aparkatzeko plaza kopuru bera geldituko da bidearen bi aldeetara Q Orkolagako parkinean eta
Arantzazu plazan ere aparkaleku kopuru bera geldituko da, asfaltoa bota eta lurreko arraiak pintatu ostean.

Lizeaga kaleko espaloiak 1,90 metro izango ditu zabalean.

Ur festa izan zuten atzo

Udalekutako umeek eta bera-bera

eginda bukatu zuten goiza

UDALEKU irekiak urean
pasa zituzten atzo, Kaxko-
an barrena. Ume koadrila
“bota ura bota ura eh,
eh...” eginaz jeitxi zen
Andre kalean behera eta
bizilagunek ez zuten duda
haundirik izan eskatutakoa
emateko: batzuk baldee-
kin, besteak kazoekin,
mangerarekin... kontua
gazte jendea blai egitea.

Udalekuetako egun seina-
latua bihurtu da Ur fes-
tarena eta Kaxkoko jen-
deak infraestruktura pron-
to edukitzen du gazteak
etortzerako.  

Udaleku irekiek deskan-
tsua hartzen dute asteburu-
an, baina, datorren astea
eta hurrengoa badituzte
oraindik gozatzeko, abuz-
tura arte, alegia. TAtzo primerako eguraldia egin zuen busti bat hartzeko, eta irrikiz eskatu zuten gazteek ura.

GAUR 16:00ETATIK AURRERA

ERREMONTE JAIALDIA:

1. partidua: Juaristi - Olazar / Uterga - Lander
2. partidua: Ezkurra - Urko / Zeberio II - Iriarte
3. partidua: Elizalde - A.Lekunberri / Iribarren - Aizpuru
4. partidua: Zeberio I-Etxeberria II / Matxin III-Aizpurua II

ZERBITZUAK

ZTaxiak: 943 550093
Z Udaltzaingoa: 943 333288 
Z DYA: 943 464622    
Z Autobusak: 943 556662
Z Anbulatorioa: 943 006666
Z Jokalari anonimoak: 943 331103

ZEgunez: Etxebeste
Elkano 2

�  943 552087
ZGauez:   Oa

Usurbil. Poligono 1, 1
�  943 376076

� FARMAZIAK� TELEFONOAK

Interneten helbide berrian

www.kronika.net

IRAGARKI MERKEAK
Pisua salgai zentroan. 3 gela dauzka eta berritua dago. Deitu: 943 330 927

Bi neska behar ditugu Hernaniko taberna batean sukalde eta zerbitzari lanak
egiteko. 25 urtetik gorakoak eta esperientziarekin. Deitu: 943 55 26 94
(Nekane 10:00-15:00 eta 17:30-23:00)

Saharako umeei harrera egin zieten
atzo Udaletxean

UDARA pasa Hernanin dau-
den Saharako umeei harrera
egin zieten atzo Udaletxean.
Txema Mercado IUko zinego-
tziarekin egon ziren Shaya
Hdaya, Said Daih, Hmatou

Mahum, Hendu Jalil, Ghleyilha
Moh-Lamin, Mohamed Zein-
din eta Mansur Leshen.
Udalak opari bana eman zien
eta hamaiketakoa egin zuten
Pleno aretoan.  T

Hamaiketakoa egiteaz gain jolasean ibili ziren atzo Udaletxean.

BERRIA egunkariaren
aldeko apustua
"Berria" egunkariaren proiek-
tuak 47.000 eurotik gora jaso
ditu dagoeneko Hernanin
akziotan. Herri honek 220
akziodunekin eta 225 harpi-

detza berrirekin erantzun dio
otsailaren 20an itxi ziguten
"Euskaldunon Egunkariaren
ordezkoa dugun "Berria" ka-
lean jartzeko erronkari.

Egun triste haien aztarnak
ez ditugu ahaztu. Orduan atxi-

lotutako hiru lagun preso
dituzte oraindik, eta jakin
berri dugu Epaitegi Nazio-
nalak beste sei hilabetez
"Egunkariak" itxita jarrai-
tzeko agindua eman duela,
"Gara"ren aurkako ekimenak
abian jartzearekin batera.

Baina zurrunbilo guztiaren
erdian, herritarren aldetik jaso
dugun erantzuna ikusita, etor-
kizuna ilusioz eta esperantza
berri batekin begiratzeko
aukera egin dugu. Horregatik
orrialde honetatik gure esker
ona azaldu nahi diegu proiek-
tu berriari elkarlanean eta
eskuzabaltasunez babesa
eman dioten hernaniar guztiei,
eta, bereziki, azkziodun eta
harpidedun guztiei.

Maite Telletxea
Hernaniko Egunkariaren

Aldeko Batzordearen izenean

�  JASOTA BEZALA

IGERIKETA

IGERIKETAKO Gipuzkoako
Txapelketa Nagusia jokatu be-
rri da eta hernaniarrak sekula
lortu duten medailarik gehiena
ekarri dute. Guztira 26 medaila
lortu dituzte: urrezko 4, zila-
rrezko 6 eta brontzezko 16.
Taldeka 4 garren gelditu dira
neskak, 7garren mutilak eta
orokorrean 5garren gelditu da
Hernaniko taldea. 

Hernaniren izenean parte
hartu duten igerilariak izan
dira: Andrea Izagirre, Iara
Jimenez, Olatz Altuna, Oihane

Sanz, Eider Estibariz, Ion
Casas, Artur Casas, Peru Al-
faro, Harri Iturrioz eta Mañel
Aizpurua. Urrezko medailak
Iara Jimenezek eta Ohiane
Sanzek lortu dituzte: Jime-
nezek 3 (50, 100 eta 200 metro
libreetan) eta Sanzek bat (50
metro libreetan).

Gutxiengo denborak
Oihane Sanz eta Olatz Altuna
Espainiako txapelketara sail-
katzeko zorian izan ziren,
eskatzen den minimatik dezi-

ma bakarrera gelditu baitira
biak, 50 metro libre estiloan.
Iara Jimenez eta hirurak dara-
makiten denboraldi borobila
medio, Gipuzkoako selekzio-
ra deituak izan dira, uztailaren
26 eta 27an Probintziarteko
Euskadiko txapelketan parte
hartzeko. 

Bestalde, gaur eta bihar
Euskadiko txapelketa nagusia
jokatuko da Iruñan eta herna-
niarrak esperantza haundiz
dijoaz domina mordoa ekar-
tzeko.  T

Hernaniko igerilariak herriko igerilekuan, dominak aurrean dituztela.

Hernaniko igerilariak bikain aritu dira Gipuzkoako
txapelketan eta 26 medaila lortu dituzte

Q Urrezko 4 medaila, zilarrezko 6 eta brontzezko 16 lortu dituzte.

ASTIGARRAGA

Santio festen iragarpen kontzertua
gaur da Foru Plazan

ASTIGARRAGAKO festak
datorren asteazkenean dira eta
gaur egingo dute Preludio
kontzertua. Gaueko 22:00etan

hasita Astigarragako eta beste
hainbat herrietako musikari,
dantzari, bertsolari eta abar
ariko dira, Foru Plazan. T

Kike Amunarrizek irriparrez eduki
zituen AEKko ikasleak

Kike Amunarriz imintzio betean, denak begira dituela.

KIKE Amunarriz txiste konta-
lari eta umorista tolosarra izan
zen atzo Hernaniko AEKn,

ahozkotasunari buruzko ikas-
taroan. Nahikoa parre egin
zuten guztiek. T

Plaza Berrian Egunkariaren alde egindako festa bat.

